
	1.	Կանոնադրության 5-րդ և 9-րդ կետերում առաջարկում ենք «նախագահի» բառից հետո ավելացնել «կամ փոխարինողի» բառերը, հաշվի առնելով, որ նախագահի բացակայությունը չպետք է ազդի նիստի անցկացման կամ քվերարկության կայացման վրա: 

	Ընդունվել է մասնակի:
	Նախագծի 5-րդ կետը լրացվել է նոր նախադասությամբ:

	
	
	2.	Առաջարկում ենք սահմանել, ի՞նչ իրավունքներ ունեն խորհրդի անդամները:
	Չի ընդունվել:
	Անդամների իրավունքների սահմանման անհրաժեշտություն չկա, քանի որ դրանք տեղ են գտել կարգի առանձին դրույթներում:

	
	
	3.	Առաջարկում ենք սահմանել, թե արդյո՞ք արձանագրվում է նիստը, ո՞վ է ստորագրում այդ արձանագրությունը, ուղարկվու՞մ է այն Խորհրդի անդամներին և այլ անձնաց:
	Ընդունվել է:
	Նախագծում լրացվել է նոր 10-րդ կետ:

	
	
	4.	Խնդրահարույց է Կանոնադրության 13-րդ կետի 12-րդ ենթակետում «գենդեր» բառի կիրառումը: Այդ տերմինի բացատրությունը հանգում է նրան, որ գենդերը «հասարակական կամ սոցիալական սեռն է»: Սա ըստ էության պայմանական, գաղափարական հասկացություն է, որը իր համարժեք դրսևորումը, ինչպես նաև դրան առնչվող կարգավորումը չի ստացել ՀՀ օրենսդրության մեջ: Գտնում ենք, որ առաջադիմական լինելով հանդերձ, ներկայումս նախ և առաջ պետք է հաղթահարել սեռով պայմանավորված խտրականությանն առնչվող խնդիրները, ուստի առաջարկում ենք այս փուլում «գենդեր» բառը փոխարինել «սեռ» բառով:
	Ընդունվել է:
	Նախագծում կատարվել է համապատասխան փոփոխություն: 
Միևնույն ժամանակ, հաշվի առնելով, որ հանձնաժողովներն արդեն իսկ ձևավորված են, անհրաժեշտ է համապատասխան փոփոխություն կատարել նաև հանձնաժողովների անվանումներում:

	
	
	5.	Առաջարկում ենք վերանայել Կանոնադրության 20-րդ կետի կարգավորումը, ըստ որի 3 անգամ անընդմեջ ոչ հարգելի պատճառներով նիստից բացակայելը չի ազդում նիստի իրավազորության վրա: Այնինչ, «Հանրային խորհրդի մասին» օրենքի 8-րդ հոդվածի համաձայն՝ անհարգելի պատճառով երկու անընդմեջ կամ ընդհանուր առմամբ երեք նիստերի չմասնակցելու դեպքում Հանրային խորհրդի անդամի գործունեությունը պետք է դադարեցվի: Առաջրկում ենք վերացնել առկա հակասությունը:
	Ընդունվել է:

	 Նախագծի 20-րդ կետը հանվել է:

	
	
	6 .	Կանոնադրության 24-րդ կետը մշտական հանձնաժողովներին օժտում է ենթահանձնաժողովներ ստեղծելու իրավասությամբ: Կարծում ենք, որ «Հանրային խորհրդի մասին» օրենքը սպառիչ թվարկել է այն մարմինների ցանկը, որոնք կարող են ստեղծվել և գործել Խորհդրի շրջանակներում: Հետևաբար, գտնում ենք, որ նման կարգավորումը դուրս է օրենքի սահմանած շրջանակներից և պետք է վերանայվի:
	Չի ընդունվել:
	«Հանրային խորհրդի մասին» օրենքով սահմանվում են խորհրդի մարմինների ցանկը, մինչդեռ ենթահանձնաժողովը համարվում է հանձնաժողովի մարմին:
Հաշվի առնելով հանձնաժողովի իրավասությանը վերապահված հարցերի շրջանակը, հնարավոր է անհրաժեշտություն առաջանա առանձին ենթահանձնաժողովներ ձևավորել, որով հնարավորինս պատշաճ կապահովվի հանձնաժողովի գործունեությունը:

	
	
	7.	 Կանոնադրության 26-րդ կետին ևս վերաբերելին են սույն եզրակացության 6-րդ կետում նշված փաստարկները, բացի այդ, կարծում ենք, որ այն դուրս է Կանոնադրությամբ կարգավորման ենթակա հարցերի շրջանակից:

	Չի ընդունվել:
	Տե՛ս 6-րդ կետի հիմնավորում:



